
Adhuuk gät tɛn̈ mïth bɛÿpiööc kor ku bɛÿpiööc ŋuɛɛ̈n̈  

Wɛẗkɔü 

Ka yï ye mëdhiëth/dumuk, yïn a bë ya tuöc adhuuk cë gɔ̈t ka rou ruöön yic. Adhuuk kä aa bï kony ba ŋic lɔn ŋic 
manh du piɔ̈ɔ̈c ku ŋic dhɔ̈l ye bɛ̈ypiööc manh du kony bë piöc.  

Dupiööc aa luui dhël tööŋ cɔl Australian Curriculum (Dhëlpiööc Ɣothralia) bïk piööc ë mïth guiir, ku piööckä 
mïth, ku themkä mïth ku gätkä wël dhuk kɔ̈ɔ̈th (adhuuk) bï piöc ë mïth ŋic. Dhëlpiööc Ɣothralia ee piööc path 
guiir tɛ̈n mïthpiööc Ɣothralia ebën ku guirkä wël dhil mïthpiööc ŋic ku luelkä kä dhil mïthpiööc looi kaam rëër 
kek panpiööc rin bë piɔ̈c den la tueŋ. 

Kuat kä piööc ee yic laŋ kä dhil manhpiööc ŋic. Kä dhil manhpiööc ŋic kä aa ye teet yiic thoŋ la calcal rin bë ŋic 
ye kä yïndä kek path bë manhpiööc ke dhiɛl ŋic, ku deetke yiic ku lëu luɔn den ɣön rëër yen thïn, tɛ̈ le ruöön 
deen ë piööc cë dööt thök. 

Yïn a cë lɛ̈k ba adhuk kueen apath ba kä piööc ku ruöön deen piööc ye thïn ŋic, ku ŋic kaam ye ŋɔ̈ɔ̈th ke bï mïth 
kä cït käkä ŋic, lɔ̈kaɣukar ë Dhëlpiööc Ɣothralia: www.australiancurriculum.edu.au.  Aya, lɔ̈kaɣukar kën a leŋ 
yic kä kɔ̈k raan kony bë kä piööc cï mïth lëu run tɛ̈k thook yiic deet.  

Ye kä yïndä ye wïc adhuuk ë mïthpiööc yiic? 

Adhuuk cë gɔ̈t aa tɔ̈u kam dhɔ̈l ye bɛ̈ypiööc jam ke yïïn alɔŋ tɛ̈ piöc manh thïn panpiööc. 

Bɛ̈ypiööc ebën tɔ̈u Ɣothralia Cɛɛm aa mëdhiëëth ku dumuuk gäm adhuuk cë gɔ̈t ka rou ruöön yic ku adhuk: 
• a leŋ yic kä cë piɔ̈c mïth ruöön 
• a leŋ yic käŋ ka dhiëëny ye mïth them 
• a cë gɔ̈t thoŋ la calcal  
• ee kä piööc cï meth ŋiɛc deet lueel ku lueel kä piööc path bë meth ke ŋic.f 

Adhuuk ë mïth tɔ̈u Ruöön 1 – 10 aa ye gät yiic A-E bï piöc ë mïth ŋic, ku kïn kën a ye jal bɛn thany cök wël kɔ̈k 
ye dupiööc gɔ̈t bï kït deet.  

Adhuuk gɛ̈t mïth puɔc gɔc (Reception) aa yiic laŋ wël luel tɛ̈ cï meth la tueŋ thïn piɔ̈c de yic ruöön yic ku a ye 
looi ka thöŋ nyin ye mïth dööt tɛ̈ puɔc kek gɔc. 

Ye dupiööc mïth them kadä? 

A leŋ dhɛ̈l juɛ̈ɛ̈c ye dupiööc mïth them ku kuutkä wël wën bë keek cɔl a ŋic piöc cï meth piöc tɛ̈ thöŋ kek yeen 
ke tɛ̈ ŋic ka ye mïth dööt Dhëlpiööc ë Ɣothralia yic. Tɛ̈ cït tɛ̈n wël cë yök, dupiööc aa wël thɔ̈ɔ̈ŋ kɔ̈ɔ̈th ku jal wɛ̈t 
lueel rin bë ŋic ye nyin yïndä cï meth dööt ku kïn yïndä bë gäm yeen. Dupiööc aa ce ŋɔ̈ɔ̈th ke bë laŋ akuën mïth 
yekä kït kalä ku akuën mïth dɛ̈d bïk gäm kït kalä ɣön deen yekä piɔ̈ɔ̈c.  

Ye dhɔl̈ kɔk̈ nɛn tɔü ye bɛÿpiööc wël dhuk kɔɔ̈ẗh bë piöc ë mith ŋic? 

Bɛ̈ypiööc aa jam ke yïïn dhɔ̈l juääc leŋ yiic gɛ̈tgɛ̈t thok alɔŋ piöc ë manh du. A lëu ba dupiööc gɔ̈t kuat kaam ca 
lɔc tɛ̈ jɛɛm yïn ke kɔɔc panpiööc ku guir kaam bë piath ke yïïn ku pɛth ke dupiöny manh du bäk jam.  

Ye ŋö kën wɛẗ kït A-E? 

Kït A–E wälä wël thiääk thook ke keek aa ye dupiööc gɔ̈t adhuuk yiic rin bï nyin cï meth dööt piɔ̈c de yic tɛ̈ 
thööŋ yeen ke tɛ̈ ye ŋɔ̈ɔ̈th ka bë dööt alɔŋ Dhëlpiööc ë Ɣothralia ya ŋic.  Kït kä aa kä juɛ̈ɛ̈c cï mïth lëu teet ku 
nyin cïk dööt a lëu bë ya lon koor ku a lëu bë ya lon path apɛy.  

Thanduŋ kën ee kuat kït teet yic wël.  

 Manh du a cë nyin kën dööt, tɛ̈ thööŋ yeen ke tɛ ̈ye ŋɔ̈ɔ̈th ka ye mïth dööt ɣön kën … 

A a tet lon apath apɛy tɛ ̈thööŋ yeen ke tɛ ̈ye ŋɔ̈ɔ̈th ka ye mïth dööt ɣön kën. 

B a tet lon path tɛ̈ thööŋ yeen ke tɛ̈ ye ŋɔ̈ɔ̈th ka ye mïth dööt ɣön kën. 

C a tet lon la kot tɛ̈ thööŋ yeen ke tɛ ̈ye ŋɔ̈ɔ̈th ka ye mïth dööt ɣön kën. 

D a tet lon abak tɛ̈ thööŋ yeen ke tɛ ̈ye ŋɔ̈ɔ̈th ka ye mïth dööt ɣön kën. 

E a tet lon koor tɛ ̈thööŋ yeen ke tɛ̈ ye ŋɔ̈ɔ̈th ka ye mïth dööt ɣön kën. 

• Kïn ‘A’ ee wɛ̈t nyuɔɔth lɔn cï meth kë cë piɔ̈ɔ̈c deet apɛy ku wɛ̈t cë deet kënë a lëu bï yen bɛn la luui kä 
keen kony yen rot tueŋ.  

• Kïn ‘C’ ee wɛ̈t nyuɔɔth lɔn cï meth kën yic bë piɔ̈ɔ̈c deet. Kën a ye yök ka ye lon dït tet rin kä ye mïth 
them aa ril yiic ku na döt meth nyin kën ka cë luui apɛy.  

• Kïn ‘E’ ee wɛ̈t nyuɔɔth lɔn cï meth luɔn de gɔl cök ku a këc gua ɣet nyin wïc bë dööt.  

Kït A-E ku wël kɔ̈k ye jal bɛn lueel bï ke teet aa tɔ̈u kam dhɔ̈l ye wël dhuk kɔ̈ɔ̈th tɛ̈n mëdhiëëth/dumuuk. Aya, 
adhuk cït kënë a lëu bë wël kɔ̈k cït käkä lueel: 

• ɣɔ̈n ril meth ku ɣɔ̈n niɔɔp yen thïn • lëk alɔŋ ciɛɛŋ ë manh du ke kɔɔc kɔ̈k 

• dhɔ̈l bï meth kony bë piöc • kä yen ye ciin mat thïn panpiööc ku kä ye looi 

• rɛ̈ɛ̈r de ku nhiër deen piöc • nïn ye la panpiööc 

Panpiööc ee jam ke kɔɔc wut bïk dhël bï wël ya dhuk kɔ̈ɔ̈th alɔŋ piööc ë mïth mat. 

Ye adhuuk ë mïthpanpiööc ebën yiic laŋ kït A-E? 

Nyin cï mïth kɔ̈ɔ̈k dööt a bë lueel kä thöŋ tɛ̈ ye ŋɔ̈ɔ̈th ka ye mïth dööt ɣön rëër yen thïn. Tɛ̈ ye ŋɔ̈ɔ̈th ka ye mïth 
dööt ɣön rëër yen thïn a lëu bë dööt ɣɔ̈n kɔ̈k yiic tɛ̈dä ka lëu bë dööt ɣön piööc ebën yiic. Tɛ̈dä ka nyin cï meth 
dööt a lëu bë lueel ka thöŋ tɛ̈ ye ŋɔ̈ɔ̈th ka ye mïth dööt piööc deen cë guiir tɛ̈n yeen rot. Bɛ̈ypiööc aa ye ŋɔ̈ɔ̈th 
ke bë jam ke mëdhiëëth/dumuuk ku mïth them, tɛ̈ pɛth yen keya, ku kɔɔc kɔ̈k lui alɔŋ piööc bïk dhɔ̈l bïk mïth 
piɔ̈ɔ̈c ku dhuk wël ë piööc kɔ̈ɔ̈th guiir tök.  

Piööc ku adhuk cït kën a lëu bë looi tɛ̈n mïthpanpiööc leŋ gup aŋɛ̈th ku mïthpanpiööc puɔc köök Ɣothralia 
kuën bɛ̈ypiööc ë Ɣothralia yiic. Adhuuk ë mïthpanpiööc puɔc thök panpiööc ë thoŋ Nyïŋlïth/panpiööc ë mïth 
puɔɔc köök (IELP/NAP) aa lëu bïk yiic ciën kït A-E tɛ̈ɛ̈m ka dhëtem yiic tɛ̈n thöök kek.  Mïthpanpiööc ŋuɔt ke 
tɔ̈u piööc ë IELP/NAP yic aa ye adhuöök ken gät yiic wël lueel piöc cï kek piöc ku kït A-E aa liu thïn. 

